
o porto de Anveres, mentres coas febres di: e morrerei... o tambor da tropa,
aqueixado de inntimeros pecados carnais, ve como o seu ollar sae para o incerto dende o rocho do barco. —jA Via Lacteal, salouca
o soldado de leva cando polo luneto, coma brincos para as ttias orellas, revélanselle esas pequenas doas de opalina no ceo.

E decide, ainda que despois vefia variar rumbo e embarque para Indias, que sera romeiro ata Compostela.

Porque houbo un tempo no que a cidade se presentou, como de verdade, por entre historias de cordel, en crénicas, nas
xaculatorias. E tamén nas persoaxes mérbidas e trasumantes dos clasicos da condicién humana, como o foi Alejo Carpentier.

A través dos tempos, a cidade que fora pensada a imaxe de deus multiplicou o seu modo tex-mex en figuras literarias, e na
seduccion de estilos e formas que se mimaron coa pedra de gran e no sentido perfecto dos volumes. Pero a cidade, como a imaxe
de deus, & penas se deixou fotografar. Dende aqueles tempos das placas de Ksado, placas sobre as que articulou o seu retrato
para a eternidade.

Enton, jMagnum chegou! Para que unha imaxe non poida ser nunca semellante a unha outra imaxe. Como proba, na historia,
da imposibilidade de ver —o fotografo ou quen mirard a foto— por féra da subxetividade e da decision de construir unha estratexia
narrativa, visibel ou talvez non visibel. Como proba, na historia, de que é posibel a coexistencia de formas diversas de creacion de
imaxes e que non acreditamos, nin menos nin mais, na foto que na imaxe de orixe dixital.



produce estrelas.

Razons de oportunidade (Santiago e o0 93), razéns de actitude (verbo do noso patrimonio visual), razéns de inutilidade (quizais
a estratexia na que so pode xa arriscar a Institucion Universitaria) Ginense para considerar a cidade como Suxeito histérico, como
espacio constitutivo das formas de comportamento e onde a comunicacion quere dicir expectativas de reciprocidade.

Non deberiamos ocultar, emporeso, que unha outra razén para meter en Santiago a tres de Magnum foi a atraccion polo incerto
—tal o tambor de tropa—; saber como se iria establecer a relacién de Rio Branco, de Parr e de Carl de Keyzer, cun burgo que se
autoproclamou como bocadifio de carta postal na snapshot, que abusou do mitico, que recorre a todas as saturacions no ritual
relixioso, alcohdlico, académico e que se prendeu do modelo ficcional tout court: o turista, o devoto, o literario, o republicano, as
loxias e o poder eclesial tardo-efectista que coloca tendas de chirimias nos sobexos catedralicios para mellor rentabilizar o Ano
Xacobeo, declarado Santo.

Ao longo do 93, a cidade que fora pensada a imaxe de deus, anda a conxugar na sta politica de representacion intereses da
sociedade civil co retorno simbélico do descubremento do corpo do Apdstolo lago e coa accion nomadista do Camifio a Europa,
para que esta alianza substittia, outravolta, as contradiccions.

Todo indica que o didlogo do cotidn mudou no 1993, emporiso a creacién fotogafica SOBRE SANTIAGO, creacion a que nos
acollemos para significar a funcién dos encargos institucionais como lugar para a liberdade de “rexistros” e para practicas dificeis de
se acomodar as leis de mercado ou s convencions: entre a foto de xénero que perpetia o teu modo de ollar —e da que Martin
Parr nos regala o truco-; entre os signos como denotacions, como detonaciéns, esa béveda empética nas obras de Miguel Rio
Branco, e ata o time out que aparece cando aparecen as imaxes de Carl sen que, en ningunha das tres realizacions, se soerga,
imperativo, o purely visual, o espectaculo autéfago.

Conxugase, SOBRE SANTIAGO, a unién —por vontade e por casualidade- de cabeza e méis de corazén, como se unen nas
xentes que chegan a Compostela porque asi as cousas... irdn para mellor.

Conxuganse nos Tres de MAGNUM, diferentes items do DFC, do documentalismo fotografico contemporéneo: o fotdgrafo como




elemento do discurso; a representacion como real; o rigor no método e na consciencia da funcién do observador; estilemas,
modelos de composicion, referencias de dominante persoal e uso e recodificacion de modelos visuais prexistentes, exhibindo cada
proposicion.

Na mesma idea do proxecto, na materialidade coactiva da stia concrecion, no fio funambular que nos leva do desexo da Foto
de Santiago & poética de De Keyzer, de Rio Branco e de Parr situarase, en diante, o noso imaxinario. Ese prodixio no que
alimentamos unha Compostela chea de mediacions, contemporanea, promiscua, antirracista por sempre xamais.

O prestixio de MAGNUM, a vocacién independente dos seus autores, a sta lifia contextualista, o seu terra a terra, tréuxonos &
man estas tres series sobre Santiago e sobre 0 modo de pensar, de mirar, de tocar a cidade, de entrar no patrimonio visual da
humanidade co mesmo deleite, coa mesma paciencia en que repetimos que somos o mais antigo itinerario cultural de Europa.

Setembro, 1993

Margarita Ledo Andion
Comisaria da Mostra



